
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM il-Hamis, 20 ta’ Frar, 2020

Kawza Nru. 3

Rik. Nru. 148/10JRM
Abdel Hamid ALYASSIN
VS

KUMMISSARJU TAL-PULIZIJA bhala Uffi¢jal Princ¢ipali tal-
Immigrazzjoni; I-Avukat Generali; il-Ministru tal-Affarijiet Barranin; u d-
Direttur tad-Dipartiment ta¢-Cittadinanza u ta’ 1-Expatriates

I-Qorti:

Regghet rat ir-Rikors Mahluf imressaq fis-17 ta’ Frar, 2010, li bih u
ghar-ragunijiet hemm imfissra, 1-attur talab li din il-Qorti ssib li ghall-finijiet
tal-artikolu 469A(1)(a) u (b)(ii)(iii) u (iv) tal-Kapitolu 12 tal-Ligijiet ta’ Malta,
id-dec¢izjoni mehuda mill-imharrkin f’Settembru tal-2009, 1i ¢ahdulu t-talba
tieghu biex jaghtuh i¢-¢ittadinanza Maltija, ma tiswiex u hija minghajr effett u
dan ghaliex, meta ressaq it-talba li huwa ghamlilhom f’April tal-1999, huwa
kien jikkwalifika biex jikseb i¢-cittadinanza Maltija skond il-1igi fis-sehh dak iz-

zmien. Talab ukoll 1-ispejjez u zamm shih kull jedd iehor tieghu ghal kull
azzjoni ohra kontra l-istess imharrkin;

Rat id-degriet taghha tat-23 ta’ Frar, 2010, li bih ordnat in-notifika
tal-atti lill-imharrkin u tat direttivi lill-attur dwar it-tressiq tal-provi min-naha
tieghu,

Rat it-Twegiba Mahlufa mressqa mill-imharrkin fit-12 ta’ Marzu,
2010, 11 biha u ghar-ragunijiet hemm imsemmija, laqghu ghall-azzjoni attrici
billi, b’mod preliminari, ec¢epew li (i) I-imharrkin Kummissarju tal-Pulizija u I-
Avukat Generali ma messhomx tharrku fdin il-kawza ghax m’humiex il-
kontraditturi legittimi tal-pretensjonijiet attri¢i, u (ii) I-istess imsemmija azzjoni,
safejn imsejsa fuqg id-dispozizzjonijiet tal-artikolu 469A(1)(b) tal-Kapitolu 12
waqghet ghall-finijiet tal-artikolu 469A(3) tal-istess Kapitolu, billi tressget wara
z-zmien moghti mil-ligi u dan billi d-decizjoni dwar it-talba tieghu biex jinghata
¢-¢ittadinanza Maltija ttiehdet f1-2001 u mhux fl-2009, kif jallega l-attur; u (iii)
I-azzjoni, safejn imsejsa fuq l-artikolu 469A(1)(a) m’hijiex proponibbli u dan
billi t-talba tieghu ghall-ghoti ta¢-¢ittadinanza hija regolata bil-Kapitolu 188 tal-
Ligijiet ta’ Malta u mhux mill-Kostituzzjoni. Fil-mertu, lagqghu billi galu 1i t-
talba tal-attur m’hijiex misthoqqa u ma jmisshiex tintlaga’;

Rat id-degriet taghha tal-5 ta’ Mejju, 2010", li bih ordnat li, gabel
kull hag’ohra, tkun trattata t-tieni ec¢ezzjoni preliminari tal-imharrkin u tinghata
decizjoni dwarha,;

Rat is-sentenza preliminari taghha tat-23 ta’ Novembru, 20117 li
biha u ghar-ragunijiet hemm imfissra, laqghet it-tieni ec¢ezzjoni preliminari tal-
imharrkin, u sabet 1i 1-azzjoni attrici, safejn mibnija fuq twaqqigh tad-decizjoni
amministrattiva skond I-artikolu 469A(1)(b) tal-Kodi¢i tal-Organizzazzjoni u
Pro¢edura Civili, ma tiswiex ghaliex tressqet wara li kien ghalaq iz-Zmien li fih
messha tressget;

Rat ix-xhieda u d-dokument imressga quddiemha,;

Rat id-degriet taghha tas-26 ta’ Frar, 2013, li bih halliet il-kawza
ghat-trattazzjoni tal-gheluq;

Semghet it-trattazzjoni tal-gheluq miz-zewg partijiet”;

Rat I-atti kollha tal-kawza;

! Pag. 55 tal-process

2 Pagg. 81 sa 87 tal-process
% Pag. 164 tal-process

* Pag. 165 tal-process

Rat id-degrieti taghha li bihom halliet il-kawza ghas-sentenza

Ikkunsidrat:

Illi din hija azzjoni ta’ stharrig gudizzjarju. L-attur irid li din il-
Qorti tistharreg — ghall-finijiet tal-artikolu 469A tal-Kapitolu 12 tal-Ligijiet ta’
Malta — id-decizjoni tal-imharrkin li ¢ahdu t-talba tieghu biex jinghata ¢-
¢ittadinanza Maltija. Huwa jghid li, meta kien ressaq it-talba f*April tal-1999,
Il-ligi fis-sehh kienet taghtih 1i huwa jikseb i¢-cittadinanza Maltija, ladarba hu
kien mizzewweg mara Maltija. Wara zmien twil jistenna, talab lill-awtoritajiet
jghidulu meta kienu se jiddeciedu dwar it-talba tieghu, izda wara 1i naqsu li
jwegbuh u baghtilhom ittra uffi¢jali, qalulu li t-talba tieghu ma kenitx
intlagghet. Huwa jghid 1i dik id-decizjoni ma tiswiex u ma ghandha 1-ebda
effett ghax tmur kontra 1-Kostituzzjoni u, minbarra dan, hija ultra vires;

Ili I-imharrkin laqghu b’ghadd ta’ e¢¢ezzjonijiet, kemm ta’ xejra
preliminari u kif ukoll fil-mertu. Tlieta kienu Il-ec¢ezzjonijiet ta’ sura
preliminari: (a) li l-imharrkin Kummissarju tal-Pulizija u I-Avukat Generali
m’humiex il-kontraditturi legittimi tal-pretensjonijiet tal-atturi, (b) li, safejn I-
azzjoni attri¢i tinbena fuq l-artikolu 469A(1)(b), waqghet billi ghalaq i1z-Zzmien
I1 fih setghet titressaq u (¢) f’kull kaz, 1-azzjoni attri¢i safejn tinbena fuq 1-
artikolu 469A(1)(a) ma setghetx titressaq ghaliex, fiz-zmien rilevanti ghall-kaz,
kienet tghodd il-Ligi dwar I-Immigrazzjoni u mhux il-Kostituzzjoni. Fil-mertu,
jghidu 1i I-imharrkin imxew mal-ligi u mhux b’mod arbitrarju, ghaldagstant it-
talbiet attrici ghandhom jigu michuda;

I11i bhala fatti rilevanti li johorgu mill-atti jirrizulta li l-attur twieled
is-Sirja fl-1958. F’Marzu tal-1999, izzewweg mara Maltija’. Tliet gimghat
wara, fis-6 ta’ April, ressaq talba biex jinghata ¢-cittadinanza Maltija (Nru.
39/99)°, u hallas ukoll id-dritt mitlub. FI-20 ta’ April, 1999, ir¢ieva talba
minghand 1-Uffic¢jal Ewlieni dwar 1-lmmigrazzjoni’ i talbitu jmur sal-
Kwartieri Generali tal-Pulizija b’xi dokumenti b’rabta mat-talba li huwa kien
ghamel. Ftit taz-zmien wara, ressaq talba ohra ghac-¢ittadinanza (Nru. 139/99).
Aktar tard dik is-sena, l-attur kien inghata status ta’ persuna ezenti (Nru.
499/99)8 taht 1-Att dwar |-Immigrazzjoni u nhargitlu wkoll Karta tal-Identita
Maltija™;

® Dok “A”, ’pag. 6 tal-process

® Dok “JM1”, f'pagg. 60 — 1 tal-process
" Dok “C”, f'pag. 8 tal-process

8 Dok. “MC1”, f'pag. 121 tal-process

Illi b’ittra mahruga fis-27 ta’ Marzu, 2001°, mid-Direttur tad-
Dipartiment ghall-Immigrazzjoni, I-ewwel talba tal-attur ma ntlaqghetx. L-ittra
kellha I-indirizz tal-post li I-attur kien semma bhala d-dar fejn qed jghix™®, izda
huwa qieghed jghid li dik I-ittra ma waslitlux. Kemm hu hekk, f"Mejju tal-
2001, kien gabbad avukat biex jibghat jistagsi fejn kienet waslet I-applikazzjoni
tieghu'’. 1d-Direttur baghat iwiegeb lill-avukat b’ittra tal-24 ta’ Mejju, 2001, li
fiha rega’ semmielu d-decizjoni mehuda f"Marzu tal-2001'2. Ma jirrizultax li |-
attur inghata raguni wara ¢-cahda mill-Awtoritajiet’ tal-applikazzjoni tieghu*®;

Illi, sadattant, fi stgarrija li mart l-attur ghamlet ma’ uffi¢jal tal-
Pulizija £ Gunju tal-1999, galet li hi u zewgha kienu nfirdu minn ma’ xulxin ftit
gimghat biss wara li zzewgu. L-Awtoritajiet gew mgharrfa b’dan it-taghrif™.
Jirrizulta wkoll li mal-Awtoritajiet, hija ddikjarat lilha nnifisha bhala “xebba” u
li ma kellhiex residenza fissa'®>. Bejn Dicembru 2001, u Settembru 2002, mart
l-attur Kkienet detenuta fil-Facilitd Korrettiva ta’ Kordin™, u fMejju 2002
welldet iben li jgib kunjom l-attur'” waqt 1i kienet gieghda sservi sentenza fl-
istess Facilitd®. Mart l-attur nstabet mejta f’Settembru tal-2002"°, fpost
abbandunat fil-Belt Valletta®, ftit jiem wara li nhelset mill-Facilita Korrettiva;

llli Lulju tal-2006”, l-attur intalab mill-Ufficjal Ewlieni tal-
Immigrazzjoni biex imur sal-Kwartieri Generali tal-Pulizija b’rabta mal-
kwestjoni tat-tieni applikazzjoni li huwa kien ressaq dwar ic¢-cittadinanza
tieghu;

lli I-attur baghat ittra uffi¢jali lill-imharrkin £ Awissu tal-2009%,
jitlobhom biex jiehdu decizjoni dwar it-talbiet tieghu ghall-ghoti ta’ ¢ittadinanza
Maltija fi zmien xahar. Fis-7 ta’ Settembru, 2009”, baghtu jwegbuh b’ittra
ufficjali, 11 t-talbiet tieghu ma kinux misthoqqa u biex ma jkomplix jaghmel
spejjez bla bzonn. L-attur fetah din il-kawza fis-17 ta’ Frar tal-2010;

[11i bhala konsiderazzjonijiet ta’ natura legali, din il-Qorti jehtigilha
tqis is-siwi tal-ilment tal-attur fid-dawl tad-dispozizzjonijiet tal-ligi li fughom

® Dok “IM”, f'pag. 31 tal-process

10 Ara x-xhieda ta’ Joseph Mizzi f’pag. 73 tal-process

1 Dok “IM2”, f'pag, 62 tal-process

2 Dok “JM3”, fpag. 63 tal-process

3 Ara x-xhieda ta’ Joseph Treeby Ward f’pag. 64 tal-process. Ara wkoll ix-xhieda ta’ Joseph Mizzi f’pag. 138 tal-process
1 Ara x-xhieda tal-Kontastabbli Moira Cortis fpag. 132 tal-process. Ara wkoll pag. 122 tal-process

B Dok. “AZ17, fpag. 142 tal-process. Ara wkoll ix-xhieda tal-Assistent Kummisarju Neil Harrison f’pag. 148 tal-process
18 Ara x-xhieda tas-Supretendent Abraham Zammit. Ara wkoll Dok. “AZ2”. F’pag. 143 tal-process

Y Dok “B”, f’pag. 7 tal-process

B Dok “JT17, fpag. 163 tal-process

¥ Dok “AZ2”, f'pag. 144 tal-process

2 Xhieda tal-Ass. Kummissarju Neil Harrison f’pag. 147 tal-process

2 Dok “D”, f'pag. 9 tal-process

2 Dok “E”, f’pag. 11 tal-process

% Dok “F”, f’pag. 15 tal-process

huwa jsejjes it-talba tieghu, issa li bis-sentenza preliminari, l-istharrig irid jitqies
biss fuq jekk I-ghemil amministrattiv impunjat jiksirx il-Kostituzzjoni;

[1li dan jitlob li fl-ewwel lok il-Qorti trid tistharreg is-siwi tat-tielet
eccezzjoni preliminari tal-imharrkin li tghid li I-azzjoni attri¢i safejn tinbena
fug l-artikolu 469A(1)(a) tal-Kapitolu 12 tal-Ligijiet ta’ Malta, ma setghetx
titressaq ghaliex, fiz-zmien rilevanti ghall-kaz, kienet tghodd il-Ligi dwar 1-
Immigrazzjoni (il-Kap 188) u mhux il-Kostituzzjoni;

[1li l-attur, min-naha l-ohra, jilqa’ ghal din I-e¢¢ezzjoni billi jghid 1i
din l-e¢¢ezzjoni mhix tajba, ghaliex it-talba tieghu kienet regolata bl-artikolu 26
tal-Kostituzzjoni ta’ Malta. Fuq kollox, jishaq li meta kien talab li jinghata ¢-
¢ittadinanza Maltija, il-qaghda tieghu kienet wahda li bis-sahha taghha ma jistax
ikun li t-talba tieghu ma kellhiex tintlaga’;

[1li mill-fatti li johorgu mill-atti tal-kawza ma hemm 1-ebda dubju i
[-attur kien tassew izzewweg persuna ta’ ¢ittadinanza Maltija. Fiz-zmien ta’
dak iz-zwieg, kien moghti li persuna barranija li tizzewweg cittadin ta’ Malta
setghet titlob li hija wkoll issir ¢ittadin ta’ Malta. Tajjeb i jinghad li fiz-Zzmien
li l-attur ressaq it-talba biex jinghata ¢-Cittadinanza ta’ Malta (£ April tal-1999)
il-ligi li kienet tirregola 1-ghoti ta¢-¢ittadinanza kienet il-Kostituzzjoni. Kemm
hu hekk, il-ligi ordinarja li tirregola ¢-¢ittadinanza kienet taghmilha cara 1i ma
kenitx tiswa ghal kull applikazzjoni ghal ghoti ta’ Cittadinanza li saret qabel il-
15 ta’ Awissu tal-1999%;

I fil-fehma tal-Qorti, dan I-aspett ma jistax jitwarrab meta tqis il-
kaz tal-attur. Ghalkemm id-dec¢izjoni mid-Direttur imharrek 1i minnha jilminta
[-attur u li hu jrid it-thassir taghha jghid i ttiechdet f*Settembru tal-2009, il-kejl
tas-siwi taghha jrid jitqies fil-qafas ta’ dak 1i kien mitlub mil-ligi fiz-zmien li
saret it-talba®”;

I1li fiz-zmien 1i l-attur ressaq it-talba biex jinghata ¢-¢ittadinanza
Maltija, kienet il-Kostituzzjoni ta’ Malta li tirregola 1-kriterji li fughom persuna
li tizzewweg cittadin ta’ Malta kienet tkun eligibbli biex tikseb i¢-¢ittadinanza
Maltija hija wkoll. Dak iz-zmien®®, l-artikolu 26 tal-Kostituzzjoni kien jistipula
1i “(1) Kull persuna li fi jew wara |-gurnata stabbilita tizzewweg lil xihiadd i
jkun jew li jsir cittadin ta’ Malta jkollha d-dritt, wara li taghmel applikazzjoni
b’dak il-mod li jista’ jkun preskritt u wara li tiehu [-gurament tal-lejalta, tkun
registrata bhala cittadin ta’ Malta. (2) B’sehh mill-1 ta’ Awwissu, 1989, hadd
ma jkollu jedd jigi registrat bhala cittadin ta’ Malta bis-sahha ta’ dan [-artikolu

2 Art. 27(2) tal-Kap 188
% p A, TM 2.11.2006 fil-kawza fl-ismijiet Nazzareno Fenech vs Awtorita’ dwar it-Trasport Pubbliku (mhix appellata)
% (Qabel ma thassar bis-sahha tal-Att 111 tal-2000

hlief jekk: (a) il-Ministru jkun soddisfatt li I-ghoti ta’ ¢-cittadinanza lil dik il-
persuna ma jmurx kontra l-interess pubbliku; u (b) fid-data ta’ [-applikazzjoni
taghha dik il-persuna kienet ghadha mizzewga ma’ cittadin ta’ Malta, jew tkun
l-armla jew l-armel ta’ persuna li kienet cittadin ta’ Malta filwaqt tal-mewt
tieghu jew taghha”;

Illi minn ezami tal-ligijiet li jirregolaw it-talbiet ghall-ghoti ta’
¢ittadinanza bejn April tas-sena 1999 u l-ahhar tas-sena 2000, jirrizulta li 1-
artikolu 26 tal-Kostituzzjoni gie imhassar bl-Att 111 tas-sena 2000*’, u minfloku
ddahhlet tagsima gdida fl-Att Dwar i¢-Cittadinanza Maltija li permezz taghha
tirregola ¢ittadinanza miksuba b’registrazzjoni wara zwieg®®. Taht l-artikolu 27
tal-Att IV tas-sena 2000, applikazzjoni ghal registrazzjoni li tkun tressget gabel
Il-15 ta” Awwissu, 1999, ma kellhomx jintlagtu mill-emendi 1i ddahhlu bl-istess
Att;

i mill-fatti jirrizulta 1i 1-attur ressaq l-applikazzjoni tieghu biex
jinghata ¢-cittadinanza Maltija (Nru. 39/99) fis-6 ta’ April, 1999%°, ghaldagstant
dan kien gabel il-15 ta’ Awwissu, 1999, kif preskritt fl-Att IV tas-sena 2000.
Dan ifisser li I-emenda introdotta lill-Kostituzzjoni bl-Att 1V tas-sena 2000 ma
kinetx tapplika fil-konfront tieghu, ifisser ghaldaqgstant illi 1-applikazzjoni tal-
attur kienet regolata bl-artikolu 26 gabel ma gie mhassar;

Ili fid-dawl ta’ dawn il-kostatazzjonijiet, il-Qorti tasal ghall-fehma
li t-tielet eccezzjoni preliminari tal-imharrkin mhix tajba w ghandha tigi
michuda;

Il jmiss li 1-Qorti tqis il-mertu tal-kaz. Dak li l-attur jilmenta
minnu huwa d-de¢izjoni tal-imharrkin li biha ¢ahdu t-talba tieghu biex jinghata
¢-¢ittadinanza Maltija. Huwa jghid li, meta kien ressaq it-talba f* April tal-1999,
il-ligi fis-sehh kienet taghtih 1i huwa jikseb i¢-cittadinanza Maltija, ladarba hu
kien mizzewweg mara Maltija. Wara zmien twil jistenna, gie mgharraf li t-talba
tieghu ma kenitx intlagghet. Huwa jghid li dik id-decizjoni — li huwa jishaq li
ma nghatatlu l-ebda raguni ghaliex ittichdet kif ittiechdet — ma tiswiex u ma
ghandha 1-ebda effett ghax tmur kontra 1-Kostituzzjoni. Waqt it-trattazzjoni tal-
ghelug, l-attur jiccara li d-decizjoni kienet tikser id-dispozizzjonijiet tal-artikolu
26 tal-Kostituzzjoni;

Illi ghal din ix-xilja, I-imharrkin jilgghu billi jghidu li zwieg minn
barrani ma’ persuna Maltija ma jwassalx ghal xi jedd awtomatiku li jinghata
¢ittadinanza Maltija, dan ghaliex 1-ghoti tac¢-cittadinanza, skond I-artikolu 26

2 Art. 3 tal-Att Numru 11T ta’ 1-2000, Att biex jemenda |-Kostituzzjoni ta’ Malta
% Art. 5 tal-Att 1V tas-sena 2000, Att biex jemenda I-Att dwar i¢-Cittadinanza Maltija
2 Dok “IM1”, f'pagg. 60 — 1 tal-process

tal-Kostituzzjoni, jagqa’ fid-diskrezzjoni tal-Ministru, u tali talba ghandha tigi
mi¢chuda kemm-il darba lill-Ministru tirrizultalu i tmur kontra I-interess
pubbliku, fost ragunijiet ohrajn;

I 1-Qorti tithem li I-Ministru ghandu diskrezzjoni u setgha bil-ligi
li jgis it-talbiet li jsirulu ghall-ghoti tac-¢ittadinanza, izda din id-diskrezzjoni
mhix wiesgha b’mod 1i jista’ jqis li jrid u li joghgbu jew li hija niegsa minn
Kriterji li tistabilixxi I-1igi (f°dan il-kaz, il-Kostituzzjoni) li fughom irid jimxi fil-
process diskrezzjonali moghti lilu. Kemm hu hekk, il-ligi (taht I-artikolu
26(2)(a) u (b) tal-Kostituzzjoni) taghti direzzjoni lill-Minsitru, biex igis meta
talba m’ghandhiex tintlaga’ jew meta jmissha tintlaga’;

i fil-kaz li 1-Qorti ghandha quddiemha, jirrizulta li 1-Ministru
cahad it-talba i ressaq l-attur®®. Gie mfisser lill-Qorti li I-prassi li kienet tintuza
meta persuna tressaq applikazzjoni ghall-ghoti tac¢-cittadinanza kienet li I-
Ministru jsejjah laqgha mad-Direttur ta¢-Cittadinanza w rapprezentant tal-
Kummissarju tal-Pulizija, u skond x’jirrizulta mill-verifiki li jsiru, kemm mid-
Dipartiment kif ukoll mill-Pulizija, il-Ministru jasal ghad-decizjoni tieghu®..
Din id-decizjoni tigi mbaghad mgharrfa lid-Direttur li b’ittra jikkomunikaha lill-
applikant. It-tgharrif tad-decizjoni lill-persuna li tkun applikat ma jinkludix ir-
raguni li tkun wasslet ghal dik id-de¢izjoni;

Illi ghaldagstant, il-Qorti sejra tistharreg i¢-cirkostanza li wasslet
lill-Ministru biex jichad l-applikazzjoni tal-attur. Minn kif graw 1-affarijiet, lill-
Qorti jirrizultalha 1i ftit jiem wara li l-attur izzewweg persuna Maltija (iz-zwieg
fis-sura civili sehh fl-24 ta” Marzu tal-1999) fis-6 ta’ April 1999, applika ghall-
ghoti tac-cittadinanza®.  L-applikazzjoni waslet ghand 1-Awtoritd koncernata
tant li r¢ieva sejha minghand 1-Uffi¢¢jal Ewlieni dwar I-Immigrazzjoni (fl-20 ta’
April, 1999)* li talbitu jmur sal-Kwartieri Generali tal-Pulizija b’xi dokumenti
b’rabta mat-talba li huwa kien ghamel. Jirrizulta wkoll 1i mart 1-attur (fis-7 ta’
Gunju, 1999) stqarret ma’ uffi¢jal tal-pulizija, li hija kienet infirdet minn ma’
zewgha xahar wara li zzewgu. Dan gie mgharraf lill-Awtoritajiet kon¢ernati fi
Frar, 2000*. Malli dan sar maghruf mill-Kwartieri tal-Pulizija, il-Pulizija
baghtet ghall-attur u, quddiem martu, stqarr li minhabba problemi medici li
kellha ma kinux geghdin jghixu flimkien. Hekk kif gal dan il-kliem, martu
ntrefghet u nkurlat ghalih u telget *il barra®™. Fis-27 ta’ Marzu, 2001, intbaghtet
ittra ta’ rifjut lill-attur mid-Dipartiment ta¢-Cittadinanza® fl-indirizz li I-attur
innifsu kien ta fl-applikazzjoni tieghu. Din I-ittra qatt ma waslet ghand 1-attur

% Ara x-xhieda ta’ Joseph Mizzi f’pag. 74 tal-process

® Ara x-xhieda tal-Onor. Ministru Dr Tonio Borg f'pag. 127 tal-process
® Dok. “IM”, fpagg. 60 u 61 tal-process

® Dok “C”, f'pag. 8 tal-process

* Pag. 122 tal-process

% Ibid

% Dok. “IM”, f’pag. 31 tal-process

ghaliex huwa ma baqax jghix f’dak l-indirizz. F’Di¢embru, 2001, mart 1-attur
iddahhlet fil-Facilita Korrettiva ta’ Kordin u mal-Awtoritajiet stqarret li kienet
“xebba” kif ukoll li ma kellhiex indirizz fiss fejn toqghod (‘homeless’).
F’Lulju, 2002, 1-attur gharraf lill-Pulizija 1i kien rega’ beda jghix ma’ martu,
Imma dan ma setax ikun ghaliex dak iz-Zmien kienet ghadha detenuta. Min-
naha l-ohra, fil-bidu ta’ Settembru, 2002, mart l-attur gabbdet avukat biex
jgharraf lill-Pulizija li riedet tibda I-pro¢eduri tal-annullament taz-zwieg taghha

. . 37.
minn mieghu™;

Illi d-Direttur imharrek jghid li ¢-¢ahda tat-talba tal-attur ghall-
ghoti lilu ta¢-Cittadinanza Maltija kienet dettata minn kunsiderazzjonijiet ta’
interess pubbliku u dan wara li d-Dipartiment immexxi minnu nghata taghrif li
[-attur u martu ma kinux jghixu flimkien fil-waqt tal-mewt taghha. Dan it-
taghrif gab mieghu t-thassib f"'mohh l-awtoritajiet li l-attur inqeda biz-zwieg
biex jorbot lilu nnifsu mal-fakulta li jkun jista’ jibqa’ f"Malta u jidhol u johrog
minn Malta bla xkiel u 11 jkun jista’ jahdem hawnhekk;

[lli, min-naha 1-ohra, jidher li l-attur jishaq wisq li t-talba tieghu
ghall-ghoti ta¢-Cittadinanza ma messhiex ma ntlagghetx ladarba huwa Kkien
igawdi l-istat ta’ “persuna ezenti” skond l-att dwar I-Immigrazzjoni®. 1l-Qorti
hija tal-fehma li I-ghoti tal-istat ta’ persuna ezenti ma jridx jitqies fl-astratt u
m’hijiex tal-fehma li I-ghoti ta’ stat bhal dak inissel il-jedd awtomatiku ghall-
ghoti ta¢-¢ittadinanza. Dak l-istat irid jintrabat ma’ ¢irkostanza jew cirkostanzi
partikolari (mahsuba mil-ligi nnifisha) li jippermettu lil persuna barranija (u
mhux ukoll ¢ittadin tal-Unjoni Ewropeja) milli jitnehha minn Malta wara li
jaghlgilha z-zmien li ghalih tkun thalliet tidhol f"Malta. Kemm hu hekk, 1-attur
innifsu jorbot is-siwi tal-imsemmi stat tieghu mal-fatt li kien izzewweg lil Iris
Montesin u li kien ghadu mizzewweg lilha meta din mietet, minbarra I-fatt li din
welldet iben li jgorr kunjomu;

I1li huwa jghid li l-argument tal-imharrkin li hu ma kienx jghix
mal-mara tieghu ma jiswiex ghaliex ghal Zminijiet twal matul iz-zwieg
taghhom, hija kienet rikoverata fi sptar u wkoll fil-Facilita Korrettiva sal-waqt
tal-mewt taghha. Huwa jghid li dan gab li ma kienx f’qaghda li jghix maghha.
[1-Qorti ssib li dan huwa minnu: madankollu, I-imgiba (jew ahjar, in-nuqqas ta’
mgiba) tal-attur f’dan ir-rigward ukoll jaghtu ’l wiehed x’jithem. Kemm hu
hekk, tul iz-zmien kollu li Iris Montesin kienet il-habs, 1-attur ma zarha qatt®;

Illi ghall-Qorti, dawn ic-Cirkostanzi jdghajfu I-kaz tal-attur.
Jaghtuha x’tithem li l-interess tieghu kien, 1-ewwel u kwazi f’kollox, li ma

% Pag. 122 tal-process
% Art. 4(h) tal-Kap 217 )
¥ Xhieda tas-Suprintendent Abraham Zammit, f’pagg. 156 — 7 tal-process

jitnehhiex minn Malta u mhux i jindokra tassew ir-rabta taz-zwieg. Fehmiet u
mgiba bhal dawn huma ragunijiet tajba bizzejjed biex id-Direttur imharrek
jithasseb fuq kunsiderazzjonijiet ta’ interess pubbliku li ma jhallix persuna
barranija tingeda b’istituzzjoni (f’dan il-kaz iz-zwieg) biex tilhaq ghanijiet li ma
jseddqux tassew dik I-istituzzjoni;

Illi dan kollu jwassal lill-Qorti ghall-fehma li d-diskrezzjoni
mhaddma mid-Direttur imharrek ma kenitx imsejsa la fuq kunsiderazzjonjjiet
barra minn posthom jew fiergha jew irrilevanti, u lanqas ghal ghanijiet mhux
xierga. Huwa stabilit li biex jitgies jekk awtorita wettqitx b’mod ragonevoli d-
diskrezzjoni moghtija lilha bis-sahha ta’ xi ligi, irid jintwera li dik 1-awtorita
tkun imxiet ma’ dak li kellha jew messha taghmel u mhux biss ma’ dak li
setghet taghmel®™. Dan ifisser li I-kejl ta’ r-ragonevolezza jkun wiched oggettiv
marbut mac-cirkostanzi fattwali li fihom dik l-istess diskrezzjoni titwettaq™.
B’zieda ma’ dan, biex imgiba titqies abbuziva, min jallegaha jrid juri li kien
hemm element ta’ intenzjoni biex wiehed jaghmel il-hsara, liema fehma wiehed
jista’ jasal biex juriha b’xi prova ta’ mgiba esterna li taghmel parti mill-
ezercizzju diskrezzjonali li jkun. Minbarra dan, 1-ezer¢izzju diskrezzjonali jrid
ikun kemm “rite” u kif ukoll “recte”, jigifieri jrid jitwettaq skond il-proc¢edura
stabilita u kif ukoll imhaddem b’haqq™. Dan kollu jitlob ukoll li d-diskrezzjoni
titwettaq b’mod ragonevoli;

Illi fid-dawl tac-cirkostanzi li jissemmew aktar qabel f’din is-
sentenza, |-Qorti ma ssibx li d-Direttur imharrek inqeda b’mod irragonevoli bid-
diskrezzjoni li taghtih il-ligi jew li mexa mal-attur b’mod mhux ragonevoli.
Minbarra dan, ladarba I-istharrig li kellha taghmel din il-Qorti dwar il-kaz
specifiku tal-attur kien jirrigwarda jekk I-ghemil amministrattiv kienx imur
kontra I-Kostituzzjoni, il-Qorti tasal ghall-fehma 1li mgiebet I-awtoritajiet
imharrkin kienet saret b’rispett shih ghal dak li titlob il-Kostituzzjoni f’dak li
jirrigwarda I-ghazla taghhom li jilgghu jew ma jilqghux it-talba tieghu ghall-
ghoti ta’ ¢ittadinanza Maltija;

I1li b’Zieda ma’ dan, hija tasal ghall-fehma li kien hemm ragunijiet
serji u tajbin bizzejjed li jwasslu lill-Ministru jasal ghad-decizjoni li ha fir-
rigward tat-talba tal-attur. L-argument tal-attur li bi dritt kellu jedd ghac-
¢ittadinanza Maltija mhix minnu: fil-fehma tal-Qorti, I-attur ma kellu ebda
aspettativa legittima li t-talba tieghu ghall-hrug ta¢-cittadinanza kellha tintlaga’
bilfors;

“H.W.R. Wade & C.F. Forsyth, Administrative Law (10™. Edit), pg. 295
“ App. Civ. 27.3.2009 fil-kawza fl-ismijiet Carmelo Dingli et vs Kontrollur tad-Dwana et
2 App. Inf. PS 26.2.2010 fil-kawza fl-ismijiet Peter J. Azzopardi et noe vs Awtorita’ ghas-Servizzi Finanzjarji

[1li ghal dawn ir-ragunijiet, il-Qorti tasal ghall-fehma li I-attur ma
sehhlux juri tassew li d-decizjoni minnu attakkata ttichdet bi ksur tal-ligi, u
ghalhekk, m’hijiex sejra tintlaga’;

I1li ladarba I-Qorti waslet ghal din il-fehma, ma tarax I-ebda htiega
li tgis l-ewwel eccezzjoni tal-imharrkin, dwar min minnhom ghandu jitqies
bhala |-kontradittur legittimu tal-azzjoni attriéi;

Ghal dawn ir-ragunijiet, i1-Qorti gieghda taqta’ u tiddeciedi billi:

Tastjeni milli tqis l-ewwel e¢éezzjoni preliminari tal-imharrkin;

Tichad it-tielet e¢é¢ezzjoni preliminari tal-imharrkin billi mhix
misthoqqa fil-fatt u fid-dritt;

Tichad it-talba attri¢i, u issib li d-decizjoni tal-imharrkin li ma
jilgghux it-talba tieghu ghall-ghoti tac-c¢ittadinanza kienet skond il-ligi;

Tilqa’ l-e¢cezzjonijiet fil-mertu billi tajbin fil-fatt u fid-dritt; u
Tordna li l-ispejjez tal-kawza, maghduda dawk marbuta mas-

sentenza preliminari tat-23 ta’ Novembru, 2011, jithallsu mill-attur.

